MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 23
L-Erbgħa, 22 ta’ Ġunju, 2005.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:15 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Mario de Marco; l-Onor. Joseph Sammut; l-Onor. Carmelo Abela (sostitut); u l-Onor. Frederick Azzopardi (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 22 li saret fil-1 ta’ Ġunju, 2005 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra mingħand Emmanuel Zahra, Secretary Co-operatives Board fejn fiha ta informazzjoni dwar x’inhu jiġri fil-każ ta’ ħatra ta’ likwidatur għall-koperattiva.
RAPPORT ANNWALI TA’ L-AWDITUR ĠENERALI GĦAS-SENA 2003 (KONT.):  

STUDENTS MAINTENANCE GRANTS
Il-Kumitat stieden lis-Joseph G. Galea, Awditur Ġenerali, sabiex jieħu parti fil-Kumitat.

Id-diskussjoni dwar dan ir-rapport irriżumiet mill-20 ta’ April, 2005.
Is-Sur Charles Mizzi, Segretarju Permanenti fil-Ministeru ta’ l-Edukazzjoni, Zgħażagħ u Impjieg; is-Sur Charles Stafrace, Director Corporate Services fl-istess Ministeru u s-Sur Mario Schiavone, Chairman ta’ l-iStudents Maintenance Grants Board ħadu sehem fil-Kumitat fejn sarulhom xi mistoqsijiet dwar l-imsemmi rapport.

Iċ-Chairman talab li s-Sur Mario Schiavone jipprovdi lill-Kumitat bi statistika li turi dwar kemm mill-flus li jingħataw lill-istudenti imorru f’kotba. 

Il-Kumitat temm id-diskussjoni dwar dan l-item.

GOVERNMENT TRANSPORT
Ministry for Resources and Infrastructure - Government Vehicles fuelled at Kirkop; M/Works Division hired vehicles; Manufacturing and Services Division Mobile Fuel Delivery.

Is-Sur Anthony Mifsud, Segretarju Permanenti fil-Ministeru tar-Riżorsi u l-Infrastruttura; il-Perit Ray Farrugia, Direttur Ġenerali fit-Taqsima Xogħlijiet; is-Sur Mario Rodgers, Director Corporate Services fl-istess Taqsima; u l-Inġinier Martin Grech mill-Manufacturing and Services Division ta’ Kordin ħadu sehem fil-Kumitat fejn sarulhom xi mistoqsijiet dwar l-imsemmi rapport.

Il-Kumitat temm id-diskussjoni dwar din l-item.
Government Transport:  Ministry of Finance – Transport Corporate Issue

Is-Sur Salv Gauci, Director General Operations fil-Ministeru tal-Finanzi;  u Ms Rita Schembri, Director, Financial Management fl-istess Ministeru ħadu sehem fil-Kumitat fejn sarulhom xi mistoqsijiet dwar l-imsemmi rapport.

Iċ-Chairman talab li l-Kumitat jingħata kopja tal-pilot project li qed iħejju l-Ministeru tal-Finanzi dwar il-konsum ta’ petrol u l-maintenance tal-karozzi tal-gvern.
Fid-9:03 p.m. iċ-Chairman aġġorna l-Kumitat għal data u b’aġenda li jiġu komunikati aktar tard. 

